КОМИ РЕСПУБЛИКАЛӦН ОЛАНПАС

"Ӧти аймуса йӧзкӧд ӧтувъя удж нуӧдӧмын ӧткымын юалӧм йылысь" Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн



2015 вося лӧддза-номъя тӧлысь 11 лунӧ
1 статья. Пыртны "Ӧти аймуса йӧзкӧд ӧтувъя удж нуӧдӧмын ӧткымын юалӧм йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2011, 5 №, 93 ст.) татшӧм вежсьӧмъяс:

1) нимас "Ӧти аймуса йӧзкӧд" кывъяс бӧрын содтыны "суйӧр сайын" кывъяс;

2) 1 статья гижны тадзи:

"1 статья. Коми Республикаса Каналан Сӧветлӧн ӧти аймуса йӧзкӧд суйӧр сайын йитчан юкӧнын юалӧмъяс ладмӧдӧм кузя уджмогъясӧн лоӧны:
1) ӧти аймуса йӧзкӧд суйӧр сайын йитчан юкӧнын оланпасъяс да Коми Республикаса мукӧд нормативнӧй инӧда акт примитӧм;

2) мукӧд уджмог, кутшӧмъяс лыддьысьӧны федеральнӧй оланпастэчас серти Россия Федерацияса субъектъяслӧн оланпас пыртысь (бӧрйӧм) канму власьт органъяслӧн уджмогъясӧн.";

3) содтыны татшӧм сюрӧса 11 статья:
"11 статья. Коми Республикаса Веськӧдлан котырлӧн ӧти аймуса йӧзкӧд суйӧр сайын йитчан юкӧнын юалӧмъяс ладмӧдӧм кузя уджмогъясӧн лоӧны:

1) ӧти аймуса йӧзкӧд суйӧр сайын йитчан юкӧнын канмусянь веськӧдлӧм да контроль олӧмӧ пӧртӧм;

2) ӧти аймуса йӧзкӧд суйӧр сайын йитчан юкӧнын Коми Республикаса канму уджтасъяс лӧсьӧдӧм, вынсьӧдӧм да олӧмӧ пӧртӧм;

3) ӧти аймуса йӧзлӧн абу правительственнӧй организацияяскӧд да ӧтйӧза ӧтувъяскӧд ӧти аймуса йӧз серти ӧтувъя удж нуӧдӧмын канму политика збыльмӧдӧм могысь ӧти аймуса йӧзлы суйӧр сайын отсӧг сетӧм кузя удж координируйтӧм вылӧ ӧти аймуса йӧзлысь сӧветъяс (комиссияяс) котыртӧм да найӧс лӧсьӧдан пӧрадок, налысь могъяс да уджмогъяс "Суйӧр сайын ӧти аймуса йӧз серти Россия Федерацияса канму политика йылысь" федеральнӧй оланпас серти урчитӧм;

4) мукӧд уджмог, кутшӧмъяс лыддьысьӧны федеральнӧй оланпастэчас серти Россия Федерацияса субъектлӧн олӧмӧ пӧртысь власьт органъяслӧн уджӧн.

Коми Республикаса Веськӧдлан котырлысь ӧти аймуса йӧзкӧд суйӧр сайын йитчан юкӧнын юалӧмъяс ладмӧдӧм кузя уджмогъяс, кутшӧмъясӧс индӧма тайӧ статьяса медводдза юкӧнын, уджмог кындзи, кутшӧмӧс пасйӧма  тайӧ статьялӧн медводдза юкӧнса 2 пунктын, пӧртӧ олӧмӧ Коми Республикаса Веськӧдлан котыр ачыс либӧ сыӧн уполномочитӧм Коми Республикаса олӧмӧ пӧртысь власьт орган.".

2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.

Коми Республикаса Веськӧдлан котырлы примитны тайӧ Оланпассӧ збыльмӧдысь нормативнӧй инӧда актъяс.
Коми Республикаса Юралысь 



 
      В.М. Гайзер

Сыктывкар

2015 вося лӧддза-номъя тӧлысь 23 лун

